
60 jobs da stad per giuvenils en il guaud da muntogna grischun  
 
Cuira, ils 11 d'avust 2016 – La Banca Chantunala Grischuna (BCG) ed il Project en favur dal guaud 

creeschan jobs da stad raschunaivels e pajads per giuvnas Grischunas e giuvens Grischuns. Cun in 

engaschament d'ina emna prestan 60 giuvenils ina contribuziun preziusa al mantegniment dal 

guaud da muntogna.  

 
Duas da las totalmain quatter emnas da project, quellas a Cuira ed a Claustra, èn gia vegnidas realisadas cun 
success. Dapi l'entschatta da quest'emna è in ulteriur team da 15 giuvenils en acziun a Panaduz. Cun sustegn 
dals selviculturs dal Project en favur dal guaud gidan las giuvnas lavureras ed ils giuvens lavurers activamain a 
mantegnair il guaud da muntogna. Oz è stà il di da las medias a Panaduz, al qual Enrico Lardelli, commember 
da la direcziun da la BCG, Alexander Villiger, manader dal persunal da la BCG, Martin Kreiliger, manader da 
fatschenta dal Project en favur dal guaud, ed Andi Weber, schef dals manaschis communals da 
Panaduz/Razén han infurmà al lieu davart il project da stad cuminaivel.  
 
Ils jobs da stad da la BCG èn tschertgads  
Cun ses engaschament offra la Banca Chantunala Grischuna per la quarta giada a giuvenils in job da stad 
raschunaivel e pajà. «Cun il project da stad da la BCG vulain nus surpigliar nossa responsabladad envers 
l'ambient e la societad. A medem temp permettain nus als giuvenils da far experientschas grondiusas e 
purschain ina pussaivladad da gudagnar daners durant il temp da vacanzas», declera Enrico Lardelli ils motivs 
da la banca. Danovamain ha il project sveglià grond interess. Var 200 giuvenils èn s'annunziads per il project 
da stad da la BCG.  
 
Engaschament per il guaud da muntogna grischun  
In guaud da muntogna intact ha numerusas funcziuns. El protegia cunter lavinas, crudadas da crappa, erosiun 
ed auas grondas. Ultra da quai è el in spazi da vita impurtant per bleras spezias d'animals e da plantas. Cun lur 
lavur contribueschan las mattas ed ils mats activamain al mantegniment dal guaud da muntogna grischun. «Il 
respect vicendaivel, las novas amicizias, ils moviments savens stanchels, ma adina pli effizients ed il grond 
interess dals giuvenils m'han impressiunà gia per la quarta giada», manegia Martin Kreiliger, manader da 
fatschenta dal Project en favur dal guaud. Glindesdi proxim cumenza l'ultima emna da project a Tumein.  

Contact per las medias: 
Banca Chantunala Grischuna, Medias & Investor Relations, chascha postala, 7001 Cuira 
Thomas Müller, thom.mueller@gkb.ch, telefon +41 81 256 83 11 
Plutarch Chiotopulos, plutarch.chiotopulos@gkb.ch, telefon +41 81 256 83 13 
 

La Banca Chantunala Grischuna sin:  
gkb.ch/medien  |  Twitter  |  Facebook  |  YouTube  |  Flickr  |  Xing 
 
 
 

 

Banca Chantunala Grischuna – il leader en il Grischun 
 

La Banca Chantunala Grischuna porscha tut quai ch’i dovra per ina banca universala moderna – per persunas privatas, l’economia ed il maun 
public. La banca occupa 1'018 collavuraturas e collavuraturs (stadi dals 30-06-2016). En il chantun Grischun cun sias numerusas vals e pliras 
linguas, è l’interpresa represchentada cun 61 agenturas, la sedia principala sa chatta a Cuira. La Banca Chantunala Grischuna è participada a la 
Banca Privata Bellerive SA a Turitg ed a la Albin Kistler SA a Turitg. En il rendaquint semestril preschenta ella cun ina summa da bilantscha da 
CHF 23,654 milliardas in gudogn dal concern da CHF 90,4 milliuns. Il scrit da participaziun BCG è quotà a la bursa dapi ils 10 da settember 
1985. 
 

Termins 
Quint annual 2016:  10 da favrer 2017 
Radunanza dals participants: 8 d’avrigl 2017 
 

 
 

 

Il Project en favur dal guaud da muntogna 
 

Il Project en favur dal guaud da muntogna è ina fundaziun d'utilitad publica cun sedia a Trin (GR) che realisescha engaschaments da lavur cun 
laics forestals en il guaud da muntogna. Il project ha l'intent da promover il mantegniment, la tgira e la protecziun dal guaud e da la cuntrada 
cultivada en la regiun da muntogna. E quai surtut cun lavurs da tgira e sanaziun en engaschaments da lavur e cun promover la chapientscha da 
la publicitad per l'impurtanza dal guaud. La lavur da la Fundaziun Project en favur dal guaud da muntogna vegn pussibilitada tras donaziuns, 
legats, contribuziuns d'organisaziuns partenarias e possessurs da guaud. www.bergwaldprojekt.org 

